
ОҚУШЫЛАРДЫҢ ШЫҒАРМАШЫЛЫҚ БЕЛСЕНДІЛІГІН АРТТЫРУ

Кемелбекова Б.Р.

«Біз өзіміздің болашағымызды, жеке балаларымыздың болашағын
қандай күйде көргіміз келеді, осыны айқындап алатын уақыт жетті » деп
көрсетілген Елбасы Н. Ә. Назарбаевтың 2030 жылға арналған стратегиялық
бағдарламасында. Сондықтан да еліміздегі ұлттық қоғамды  кемелдендіру  ел
болашағы – жас ұрпақты жаңа иновациялық әдісте рухтық тәлім және білім
негіздерімен қаруландырып, қалыптастыру қажет. Қазіргі кезеңде білім беру
саласындағы әлемдік білім кеңістігіне ұмтылуға байланысты жасалынып
жатқан талпыныстар мектеп оқушыларының дербестігін шығармашылық
мүмкіндіктерін дамытуды талап етеді. Сондықтан оқушылардың мектепте
оқып жүрген кезінде олардың ойлау белсенділігін дамытып, білім мен
біліктерін өмірдің жаңа жағдайында пайдалана білуге үйрету қажеттілігі
туындайды.  Білім берудің мақсаты, оның ұйымдастырушылық құрылымы,
технологиялық жағынан жабдықталуы, оқыту әдістемесі қоғамның
әлеуметтік сұранысынан туындайды. Бұған дейін білім беру үрдісінің негізгі
бөліктері мақсат, мазмұн, форма, әдіс оқыту көрнекілігі болса, бүгінде жаңа
технология бойынша  оқып үйрену, меңгеру, өмірге ендіру, дамыту  болып
өзгерген.  «Нені оқыту керек?» деген сауалға мемлекеттік білім беру
стандарты жауап берсе, «қалай оқыту керек?» деген сауалына жауапты тек
мұғалімнің кәсіптік даярлығынан, жаңа технологияны пайдалана білуінен,
өзінің нақты мақсатын дәріс үстінде қалыптастыра білу шеберлігінен іздеу
керек. Оқу жұмысына шығармашылық мақсат қою, оны жоспарлау
оқушыдан көптеген қасиеттерді талап етеді.

Қазіргі таңда әлемдік оқу үрдісінің өзегі жаңа технологиялар екені
мәлім. Әлемнің бірнеше елінен сынақтан өткізілген жаңаша оқыту төрт
бағытта қамтиды. Олар мыналар: модульдық технология, рейтингтік жүйе,
дамыта оқыту технологиясы, сын тұрғысынан ойлау.

Әрбір технология өзіндік жаңа әдіс-тәсілдерімен ерекшеленеді. Әдіс-
тәсілдерді мұғалім ізденісі арқылы оқушы қабілетіне, қабылдау деңгейінде
қарай іріктеліп қолданылады. Тиімді пайдалыларын жетілдіре түседі.
Көрнекті педагог В. А. Сухомлинский «Сабақ жас өсперімдердің
интелектуалды өміріне құр ғана сабақ болып қоймас үшін ол қызықты болуы
шарт. Осыған қол жеткенде ғана мектеп жас өспірімдер үшін рухани өмірдің
тірегі ошағына, мұғалім осы ошақтың құрметті иесі мен сақтаушысына
айналады» деп айтқан. Өйткені жай ғана сабақ құнарсыз тағам секелді адам
бойына жұқпайды. Қызықты сабақтар мұғалімнің ашқан жаңалығы, өзіндік
қолтаңбасы, әдістемелік ізденісі, қолданған әдіс-тәсілдері арқылы



ерекшеленіп, шәкірт жүрегінен орын алады.   «Өмір бір орында тұрмайды,
уақыт өткен сайын жаңа талаптар пайда болады» деген Елбасының сөзі
мұғалімдердің жаңа міндеттерді шешуге әзір болуын талап етеді.


